
	1.
	Անհրաժեշտությունը, ընթացիկ իրավիճակը և խնդիրները

	
	ՀՀ կառավարության սույն որոշման նախագծի ընդունման նպատակն է թույլատրել «Հայկական ատոմային էլեկտրակայան» ՓԲԸ-ին՝ չկիրառել Հայաստանի Հանրապետության կառավարության 2017 թվականի մայիսի 4-ի №526-Ն որոշման №1 հավելվածի 114-րդ կետի 2-րդ ենթակետի պահանջը և փոփոխություն կատարել «Հայկական ատոմային էլեկտրակայան» փակ բաժնետիրական ընկերությանը և                          «Մ-Գրուպ» սահմանափակ պատասխանատվությամբ ընկերության միջև 2021 թվականի հունիսի 29-ին կնքված «ՀԱԷԿ» ՓԲԸ կարիքների համար ՀԱԷԿ-ի №2 էներգաբլոկի շրջանառու ջրի համակարգի №1 և №3 հովացման աշտարակների արդիականացման աշխատանքների կատարման նպատակով կազմակերպված «ՀԱԷԿ-ԲՄԱՇՁԲ-1/21-02/19 պայմանագրում՝ պայմանագրով նախատեսված Կանխավճարի մարումներն իրականացնել՝ արձանագրությունների և կատարողական ակտերի հիման վրա կատարվող վճարումներից համամասնորեն /30 տոկոս չափով/ նվազեցումներ (պահումներ) կատարելու ձևով:
«Գնումների մասին» օրենքի 15-րդ հոդվածի 6-րդ մասի հիման վրա՝ առանց ֆինանսական միջոց նախատեսելու, «ՀԱԷԿ» ՓԲԸ-ի և «Մ-Գրուպ» ՍՊԸ-ի (այսուհետ՝ Կապալառու) միջև 2021 թվականի հունիսի 29-ին կնքվել է «ՀԱԷԿ» ՓԲԸ-ի կարիքների համար ՀԱԷԿ-ի №2 էներգաբլոկի շրջանառու ջրի համակարգի №1 և №3 հովացման աշտարակների արդիականացման աշխատանքների կատարման պայմանագիրը (այսուհետ՝ Պայմանագիր):
Պայմանագրի 1.1 կետի համաձայն՝ Կապալառուն պարտավորվում է սույն պայմանագրով սահմանված կարգով, նախատեսված ծավալներով, ձևով և ժամկետներում կատարել սույն պայմանագրի (այսուհետ՝ պայմանագիր) №1 Հավելվածով սահմանված ծավալաթերթ-նախահաշվով նախատեսված ՀԱԷԿ-ի №2 էներգաբլոկի շրջանառու ջրի համակարգի №1 և №3 հովացման աշտարակների արդիականացման աշխատանքները (այսուհետ՝ աշխատանք), իսկ Պատվիրատուն պարտավորվում է ընդունել կատարված աշխատանքը և վարձատրել դրա համար:
Պայմանագրի 5.1 կետի համաձայն՝ 
Սույն պայմանագրի ընդհանուր գինը կազմում է 4.116.000.000 (չորս միլիարդ մեկ հարյուր տասնվեց միլիոն) ՀՀ դրամ, որից 686.000.000 (վեց հարյուր ութսունվեց միլիոն) ՀՀ դրամը ԱԱՀ-ն: Գինը ներառում է Կապալառուի կողմից իրականացվող բոլոր ծախսերը` այդ թվում հարկերը, տուրքերը, փոխադրման, ապահովագրման ծախսերը և ակնկալվող շահույթը:
Տվյալ դեպքում Աշխատանքների կատարման համար ֆինանսական միջոցների նախատեսվելուց հետո, 2021 թվականի հուլիսի 27-ին «ՀԱԷԿ» ՓԲԸ և «Մ-Գրուպ» ՍՊԸ-ի միջև կնքվել է №1 համաձայնագիրը, որով հաստատվել է ֆինանսական պարտավորությունների կատարման ժամանակացույցը:
Պայմանագրի 5.1 կետի համաձայն՝ 
Պայմանագրի գնից` 1.234.800.000 (մեկ միլիարդ երկու հարյուր երեսունչորս միլիոն ութ հարյուր հազար) ՀՀ դրամը, Պատվիրատուն փոխանցում է Կապալառուի բանկային հաշվին` որպես կանխավճար Կապալառուի կողմից բանկային երաշխիքը ներկայացնելուց հետո 10 աշխատանքային օրվա ընթացքում:
 Կանխավճարի մարումն իրականացվում է հանձնման-ընդունման արձանագրությունների հիման վրա կատարվող վճարումներից նվազեցումներ (պահումներ) կատարելու ձևով։ Ընդ որում մինչև կանխավճարի ամբողջական մարումը, Կատարողին վճարումներ չեն կատարվում:
Վճարված կանխավճարից Կապալառու ընկերությունը իրականացրել է մոտ 700.000.000 ՀՀ դրամի աշխատանքներ: 500.000.000 ՀՀ դրամի կնքված պայմանագրեր, կատարված կանխավճարներ և պահեստավորված նյութեր: Հաշվի առնելով աշխարհում ստեղծված լոգիստիկ և ապրանքանյութական արժեքների գների կտրուկ աճը «Մ-Գրուպ» ՍՊ ընկերությունը կանգնելով խնդրի առաջ, դիմել է «ՀԱԷԿ» ՓԲԸ-ին կնքված պայմանագրում փոփոխություն կատարելու առաջարկով, որպեսզի կանխավճարի պահումը կատարվի ոչ թե ամբողջությամբ այլ համամասնորեն, քանի որ ֆինանսական ծանր պայմաններից ելնելով վտանգված են աշխատանքների կատարման ժամկետները: Աշխատանքների կատարման վերջնաժամկետների կետանցը ռիսկեր է պարունակում նաև «ՀԱԷԿ» ՓԲԸ-ի համար, մասնավորապես՝ ժամկետների խախտման դեպքում համաձայն կնքված պայմանագրի «ՀԱԷԿ» ՓԲԸ-ին, որպես Պատվիրատու իրավունք է վերապահված միակողմանի լուծել պայմանագիրը, եթե Կապալառուն խախտել է պայմանագրում նշված ժամկետը՝ 2021 թվականի հուլիսի 27-ին «ՀԱԷԿ» ՓԲԸ և «Մ-Գրուպ» ՍՊԸ-ի միջև կնքված №1 համաձայնագրի ուժի մեջ մտնելուց 12 ամիս: Պայմանագիրը միակողմանի լուծելու որոշումը ենթակա է բողոքարկման արտադատական և դատական կարգով և պարզ չէ թե ինչ հետևանք կունենա և որքան ժամանակ կխլի: Մինչդեռ նախատեսված աշխատանքները սահմանված ժամկետում ավարտելը թույլ կտա ոչ միայն հարկադրված բեռնաթափել բլոկի հզորությունը, ալյ ընդհակառակը ավելացնել հզորությունը 10 տոկոսով:
Հիմք ընդունելով վերոգրյալը ՀՀ կառավարության սույն որոշման նախագծով առաջարկվում է փոփոխություն կատարել Պայմանագրում՝ Կանխավճարի մարումներն իրականացնել՝ արձանագրությունների և կատարողական ակտերի հիման վրա կատարվող վճարումներից համամասնորեն /30 տոկոս չափով/ նվազեցումներ (պահումներ) կատարելու ձևով:

	2.
	Ակնկալվող արդյունքը, կարգավորման նպատակը և բնույթը

	
	ՀՀ կառավարության սույն որոշման նախագծի ընդունման արդյունքում 2021 թվականի հունիսի 29-ին «Հայկական ատոմային էլեկտրակայան» փակ բաժնետիրական ընկերությանը և «Մ-Գրուպ» սահմանափակ պատասխանատվությամբ ընկերության միջև կնքված «ՀԱԷԿ» ՓԲԸ կարիքների համար ՀԱԷԿ-ի №2 էներգաբլոկի շրջանառու ջրի համակարգի №1 և №3 հովացման աշտարակների արդիականացման աշխատանքների կատարման նպատակով կազմակերպված «ՀԱԷԿ-ԲՄԱՇՁԲ-1/21-02/19 ընթացակարգի պայմանագրի շրջանակներում նախատեսված աշխատանքները կավարտվեն սահմանված ժամկետներում, ինչը թույլ կտա ատոմակայանի հզորությունը ավելացնել 10 տոկոսով, որն էլ դրական ազդեցություն կունենա ՀՀ էներգահամակարգի վրա: Ակնկալվում է ՀՀ կառավարության սույն որոշման նախագծի հրատապ քննարկում, քանի որ ավելացվող հզորությունը նախատեսված է բեռնվածքի տարեկան պլանում:

	3.
	Նախագծի մշակման գործընթացում ներգրավված ինստիտուտները և անձիք   

	
	ՀՀ տարածքային կառավարման և ենթակառուցվածքների նախարարություն և «Հայկական ատոմային էլեկտրակայան» ՓԲԸ:

	4.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	5.
	Իրավական ակտի նախագծմանն ու քննարկմանը հասարակության մասնակցության մասին

	
	        ՀՀ կառավարության սույն որոշման նախագծմանն ու քննարկմանը հասարակության մասին կետը կիրառելի չէ, քանի որ նախագիծը հանրային նշանակություն չունի:

	6.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	ՀՀ կառավարության սույն որոշման նախագիծը չի առնչվում ՀՀ կառավարության ռազմավարական փաստաթղթերի հիմնադրույթներին:





